
Ko e Hā ‘a e Taumu‘a ‘a e ‘Otuá ki he
Fa‘ahinga ‘o e Tangatá? (Konga 1)
Makatu‘unga ‘i he vahe 3 ‘o e tohi Ko e Hā ‘Oku Lava ke Ako‘i Mai ‘e he Tohi Tapú? ‘Oku ala ma‘u ‘i he jw.org.

TAUMU‘A: Sivisivi‘i ‘a e me‘a ‘okú ke tui ki aı́ mo hono ‘uhingá, vakai‘i ‘a e me‘a ‘oku ako‘i mai ‘e he
Tohi Tapú, pea sio ki he founga ‘e lava ke ke fakamatala‘i ai ho‘o tuı́ ki he ni‘ihi kehé.

Kapau ‘okú ke fehangahangai mo ha ta‘ofi‘anga ‘i he halá lolotonga ho‘o faka‘uli ‘i ha kā,
‘oku ‘ikai te ke fo‘i; ‘okú ke kumi pē ha hala ‘e taha. ‘I he founga meimei tatau, kuo ‘ikai ke
li‘aki ‘e he ‘Otuá ‘a ‘ene taumu‘a ki he māmanı́—te ne fakahoko ia!

2 VAKAI‘I ‘A E ME‘A ‘OKU AKO‘I ‘E HE TOHI TAP
´
U

Ko e ngaahi palopalema ‘oku tau sio ai he ‘aho nı́ ‘oku ‘ikai ko e me‘a
ia na‘e taumu‘a ki ai ‘a e ‘Otuá.
(Sio ki he vahe 3 ‘o e tohi Ako‘i Mai, palakalafi 1.)

Lau ‘a e Sēnesi 2:8, 9.
‘Oku anga-fēfē ‘etau ‘ilo‘i ko e taumu‘a ‘a e ‘Otuá ki he fa‘ahinga ‘o e tangatá ke nau fiefia ‘i he mo‘uı́ ‘i he
māmanı́?

ke nau tokanga‘i ‘a e māmanı́ mo e fanga manú?

‘E fakahoko ‘e he ‘Otuá ‘ene taumu‘a ki he māmanı́.
(Sio ki he vahe 3 ‘o e tohi Ako‘i Mai, palakalafi 2, 3.)

Lau ‘a e ‘Aisea 55:11.
Neongo ko e ngaahi me‘a ‘i he lolotonga nı́ na‘e ‘ikai ko e taumu‘a ia ‘a e ‘Otuá, ko e hā ‘e lava ai ke tau
fakapapau‘i kuo ‘ikai ke liliu ‘a e taumu‘a ‘a e ‘Otuá ki he māmanı́?

Ko e hā ha konga Tohi Tapu te ke vahevahe ki he tokotahá?

Te ke fakamatala‘i fēfē ‘a e konga Tohi Tapú ‘i ha founga ‘e felāve‘i hangatonu mo e me‘a
‘oku hoha‘a ki ai ‘a e tokotahá?

